
Sazetak: U clanku se razmatraju izmjene i dopune Zakona o krivicnom
postupku Federacije Bosne i Hercegovine iz januara 2013. godine, u dije-
lu koji se odnosi na zZalbeni postupak. Nakon ukazivanja na razloge i ci-
ljeve zakonskih izmjena Zalbenog postupka, u radu se daje prikaz izvrse-
nih izmjena. Posebna paznja posvecena je izmjenama koje se odnose na
granice ispitivanja prvostepene presude, odluke drugostepenog suda ko-
jima se Zalba uvazava i prvostepena presuda ukida, te, postupak nakon
ukidanja prvostepene presude. U radu je ukazano na nuznost izvrsenog
prosirenja granica ispitivanja prvostepene presude po Zalbi kako bi se
osiguralo ostvarenje zahtjeva sadrzanog u principu zakonitosti da se uci-
nitelju krivicnog djela krivicna sankcija moze izre¢i samo pod uvjetima
propisanim u krivicnom zakonu. Posebno su prikazane dvije vrste odluka
drugostepenog suda kojima se prvostepena presuda ukida, a s obzirom na
razliciti tok daljeg sudskog postupka. Zakljucno, rad sadrzi osvrt na oce-
kivanja od izvrsenih zakonskih izmjena Zalbenog postupka. Pri tome je
ukazano na neophodnu odgovornost i prvostepenih i drugostepenih sudo-
va u primjeni noveliranih zakonskih odredaba kako bi se ostvario cilj iz-
vrsenih zakonskih izmjena Zalbenog postupka koji se odnosi na poboljsa-
nje kvaliteta i efikasnosti krivicnog postupka.

Kljucne rijeci: zalbeni postupka, granice ispitivanja prvostepene presude,
odluke drugostepenog suda, postupak nakon ukidanja prvostepene presu-
de, zalba na odluku drugostepenog suda o pritvoru

Abstract: The following paper discusses the amendments to the Criminal
Procedure Code of the Federation of Bosnia and Herzegovina from Ja-
nuary 2013, in the part related to the appeals process. After pointing out
the reasons and objectives of legal amendments in the appeals process,
the paper gives an overview of the adopted amendments. Special attention
was paid to the amendments in the scope of review of the first instance
judgment, the decision of the second instance court to grant the appeal
and revoke the first instance judgment, and the procedure after revoking
the trial judgement. The paper points to the necessity behind extending

the scope of review of the trial judgment on the appeal in order to meet
the requirements contained in the principle of legality whereby the perpe-
trator of a crime may be imposed criminal sanctions only under the con-
ditions prescribed in the Criminal Code. There is a separate overview of
two types of the appellate court’s decisions on the trial judgment, in view
of the different course of further proceedings. In conclusion, the paper
contains a review of the expectations of the amendments in place in terms
of the appellate proceedings. It also points to the required responsibility
of both first and second instance courts in applying the revised legal pro-
visions in order to achieve the goal of the undertaken legislative amend-
ments to the appellate proceedings relative to improving the quality and
efficiency of the criminal proceedings.

Keywords: appellate proceedings, the scope of review of the trial judge-
ment, decisions of the second instance court, the proceedings after revo-
king the trial judgment, appeal from the decision of the second instance
court on custody

I. Razlozi zakonskih izmjena Zalbenog postupka. Desetogodis$nji peri-
od primjene Zakona o krivicnom postupku Federacije Bosne 1 Hercegovi-
ne iz 2003. godine! (u daljem tekstu: ZKP FBiH) zavrsava se njegovim
znacajnim izmjenama, izvrSenim u januaru 2013., godine, u dijelu koji se
odnosi na Zalbeni postupak. Tim izmjenama napustena su neka najznacaj-
nija zakonska rjeSenja zalbenog postupka uvedena 2003. godine kao §to je
ispitivanje prvostepene presude samo u onom dijelu u kojem se ona pobi-
ja zalbom i nemogucénost vra¢anja predmeta prvostepenom sudu na pono-
vno sudenje nakon ukidanja prvostepene presude uvazenjem Zalbe.

Novo krivicno procesno zakonodavstvo u Bosni 1 Hercegovini, uvedeno
2003. godine, predstavljalo je reformirano krivicno zakonodavstvo koje je
trebalo da nas$ krivicni postupak uc€ini efikasnijim, jednostavnijim i brzim
ali ipak podobnim da zastiti osnovna prava 1 slobode osumnjic¢enih odno-

1 Zakon o krivi¢nom postupku Federacije Bosne i Hercegovine, Sluzbene novine Feder-
acije Bosne i Hercegovine, broj 35/03, 37/03, 56/03, 78/04, 28/05, 55/06, 27/07, 53/07,
9/09, 12/101 8/13.

sno optuzenih osoba.? Takva ocekivanja odnosila su se i na reformirani
zalbeni postupak.

Ako su neka klju¢na rjesenja tog reformiranog zalbenog postupka napus-
tena,® onda se nameée zakljucak da je to u¢injeno zbog toga §to ona nisu
ucinila kriviéni postupak, bar u tom segmentu, ni efikasnijim ni jednosta-
vnijim ni brzim 1 nisu zastitila osnovna prava i slobode optuzenih osoba.

I zaista, u praksi se pokazalo da ta zakonska reSenja (ispitivanje prvoste-
pene presude samo u onom dijelu u kojem se ona pobija Zalbom i1 nemo-
guénost vracanja predmeta prvostepenom sudu na ponovno sudenje)
predstavljaju suprotnost cilju kojim su opravdavana i zbog toga se i pris-
tupilo njihovim izmjenama. Medutim, analiza tih izmjena pokazace jo$
jedan razlog zbog kojeg su one izvrSene — da krivicni postupak, u pogledu
primjene 1 materijalnopravnih i procesnopravnih zakonskih propisa, u€ine
u cjelini kvalitetnijim.

I1. Pregled izvrSenih izmjena zakonskog uredenja Zalbenog postupka.
Izmjene i dopune ZKP FBIH iz januara 2013. godine, osim izmjena odre-
daba ¢lana 152. (Pritvor nakon izricanja presude) stav 1. i 2., koje se od-

2 Prema prof. dr. Hajriji Sijer¢ié-Coli¢, koja je sudjelovala pri izradi Nacrta ZKP BiH i
Nacrta ZKP FBiH, ciljevi te reforme su bili: ,,... — efikasnost krivi¢nog postupka u smis-
lu propisivanja pravnog instrumentarija za borbu protiv kriminaliteta i suzbijanje nje-
govih negativnih i destruktivnih posljedica, - zastita temeljnih i medunarodnim pravom
afirmiranih prava i sloboda uéesnika u krivicnom postupku, narocito pretpostavljenog
izvrSioca kriviénog djela, - otklanjanje dugotrajnosti krivicnih postupaka i uticanje na
ubrzanje krivicnog postupka u smislu otklanjanja onih prepreka koje usporavaju tok
konkretnog krivi¢nog postupka, - rastereenje krivi¢nog pravosuda pojednostavljenjem
procesnih oblika i instituta kroz koje se razvija krivi¢ni postupak za laksa krivi¢na djela
odnosno krivi¢na djela koja u ukupnom fundusu materijalnog krivi¢nog prava ¢ine goto-
vo 80% propisanih inkriminacija. Takode, dalekosezne promjene koje su pred nama
obiljezene su i drugim aspektima: - harmonizacijom propisa..., - tradicionalnim pro-
cesnopravnim rjeSenjima i — novim procesnopravnim ustanovama iz uporednog prava.
(Sijer¢i¢-Coli¢, H., Rasprava o reformi u krivitnom pravosudu i krivi¢nom za-
konodavstvu Bosne i Hercegovine, s posebnim osvrtom na novo kriviéno procesno pra-
vo, Hrvatski ljetopis za kazneno pravo i praksu, Zagreb, vol. 10, broj 1/2003, str. 190.)

3 U vrijeme pisanja ovog ¢lanka, to jo§ uvijek nije bilo u¢injeno u Zakonu o kriviénom
postupku Bosne i Hercegovine.

nose na pritvor nakon izricanja presude,* u cjelosti se odnose na zalbeni
postupak.

IzvrSene izmjene mogle bi se, s obzirom na svoj predmet, svrstati u pet
grupa: one koje se ti¢u granica ispitivanja presude, one koje se odnose na
odluka drugostepenog suda po Zalbi, potom, postupka nakon ukidanja pr-
vostepene presude, tre¢estepenog postupka odnosno zalbe na drugostepe-
nu presudu 1, kona¢no, odluka o pritvoru donesenih od strane drugostepe-
nog suda.

Istovremeno, ali samo u odredbama koje se odnose na pomenuta pitanja,
izvrSene su 1 odredene terminoloske izmjene tako da su pojmovi ,,vijece
apelacionog odjeljenja“ ili ,,apelaciono odjeljenje®, koji su bili preuzeti iz
Zakona o krivicnom postupku Bosne i Hercegovine (u daljem tekstu:
ZKP BiH) i koji su primjereni sadasnjoj organizacionoj strukturi Suda
Bosne 1 Hercegovine, zamijenjeni pojmom ,,drugostepeni sud“, koji je
primjereniji organizaciji sudova u Federaciji Bosne i Hercegovine.

I1.1. Izmjene koje se odnose na granice ispitivanja presude. IzvrSena
izmjena odredbe koja se odnosi na granice ispitivanja prvostepene presu-

# Izmjena odredbe ¢lana 152. stav 1. ZKP FBiH je uslijedila nakon odluke Ustavnog
suda Bosne i Hercegovine broj AP 498/11 od 15.07.2011. godine u kojoj je taj sud
zakljucio da postoji krSenje prava iz ¢lana 11/3.d) Ustava Bosne i Hercegovine i ¢lana 5.
stav 1. Evropske konvencije kada je rjeSenje o odredivanju pritvora zasnovano na za-
konskoj odredbi koja propisuje ,,obligatoran pritvor®, odnosno kada sud nije mogao
izvrsiti individualizaciju izreCene mjere niti se mogao baviti ispitivanjem bilo kakvih
posebnih okolnosti koje bi mogle opravdati odredivanje pritvora u smislu garancija iz
¢lana 5. Evropske konvencije. Budu¢i da je tom odlukom Ustavni sud Bosne i Hercego-
vine istovremeno zaklju¢io da odnosna odredba iz ¢lana 138. stav 1. Zakona o krivi¢nom
postupku Bosne i Hercegovine ne zadovoljava potreban zakonski kvalitet u mjeri u kojoj
bi se postivali standardi iz ¢lana 1I/3.d) Ustava Bosne i Hercegovine i ¢lana 5. stav 1.
Evropske konvencije, te nalozio Vije¢u ministara Bosne i Hercegovine da, po hitnom
postupku, preduzme odgovarajuce mjere s ciljem izmjene navedene zakonske odredbe u
skladu sa tom odlukom, izvrSena je odgovarajuca izmjena i odredbe ¢lana 152. stav 1.
ZKP FBIiH, koja je predvidala tzv. ,,obligatoran pritvor* u slu¢aju izricanja presude na
kaznu zatvora od pet godina i tezu kaznu. Clanom 1. Zakona o izmjenama i dopunama
ZKP FBiH izmijenjen je ¢lan 152. stav 1. tog zakona tako da on sada glasi: ,,Kada izre-
kne presudu na kaznu zatvora, sud moze optuzenom odrediti odnosno produZiti pritvor,
ako je to neophodno radi nesmetanog vodenja krivi¢nog postupka, uzimajuci u obzir sve
okolnosti vezane za izvrSenje krivicnog djela, odnosno li¢nost pocinioca. U ovim
slucajevima donosi se posebno rjeSenje, a zalba protiv rjeSenja ne zadrzava njegovo
izvrsenje.*

de povodom zalbe, a kojom je uvedena obaveza drugostepenog suda da
prilikom ispitivanja prvostepene presude povodom zalbe, po sluzbenoj
duznosti, ispita i da li je na Stetu optuzenog povrijeden krivi¢ni zakon, je
medu najznacajnijim izmjenama ZKP FBiH od njegovog donosenja 2003.
godine.

U skladu sa ja¢anjem akuzatorskih elemenata i dispozitivnosti stranaka u
nasem krivicnom postupku, kojom tendencijom je bilo snazno obiljeZeno
donoSenje novog krivi¢noprocesnog zakonodavstva u Bosni 1 Hercegovini
tokom 2003. godine, ¢lan 321. (Granice ispitivanja presude) ZKP FBiH
je propisivao da drugostepeni sud ispituje presudu u onom dijelu u kojem
se ona pobija zalbom.® Time je bilo ostavljeno na dispoziciju strankama i
drugim subjektima Zalbe da svojim zalbama odrede predmet i obim raz-
matranja prvostepene presude povodom zalbe pa tako i1 predmet odluciva-
nja drugostepenog suda.

Za takvo zakonsko rjeSenje granica ispitivanja prvostepene presude nije
teSko naci opravdane razloge. Ono je, na primjer, u skladu sa uredenjem
prvostepenog postupka tokom kojeg predmet i obim raspravljanja pred
sudom odreduju stranke. Takode, ono je u skladu sa shvatanjem da je zal-
ba pravni lijek Cije je koriS¢enje, prema samom zakonu, u isklju¢ivoj dis-
poziciji stranaka i nekih drugih subjekata, ali nikako suda, pa se stoga ne
¢ini opravdanim dati sudu moguénost da, povodom Zzalbi, interveniSe i u
odnosu na dio presude koji uopste nije predmet pobijanja zalbama ili ne iz
razloga koji, prema misljenju suda, zahtijevaju preinacenje ili ukidanje
presude. Takvo rjeSenje u skladu je i sa nekim ciljevima reforme krivi-
¢nog procesnog prava izvrsene zakonodavstvom koje je stupilo na snagu
2003. godine — na primjer, ono je u skladu sa zahtjevom za pojednostav-
ljenjem krivicne procedure.

Medutim, u praksi su se pokazale loSe strane tog rjesenja.

> O moguéim nacinima regulisanja obima razmatranja pobijane odluke od strane viseg
suda u pozitivnom pravu, vidjeti vise u Vasiljevi¢, T., Sistem krivicnog procesnog prava,
Trece izmenjeno i dopunjeno izdanje, Beograd, Savremena administracija, 1981., str.
574-575.

Drugostepeni sud je, zbog izostanka zalbe u odredenom pravcu, bivao
primoran da potvrduje presude® kojima su u¢injenene vrlo znacajne bitne
povrede odredaba krivi¢nog postupka ili povrede krivicnog zakona. S as-
pekta opsteg zahtjeva za zakonitim postupanjem suda, ta posljedica nave-
denog zakonskog rjeSenja je teSko zanemariva. Isto se to moze reci i za
posljedi¢ni, u krajnjem, nejednak polozaj optuzenih osoba pred zakonom,
koji se uvijek mogao objasniti postoje¢im zakonskim rjeSenjem o grani-
cama ispitivanja presude po Zalbi ali teSko 1 stvarno opravdati. Naime,
zbog nedostatka Zalbe u odredenom pravcu neko je mogao biti pravo-
moc¢no osuden zbog necega zbog Cega je neko drugi pravomoc¢no oslo-
boden od optuzbe ili je protiv njega optuzba odbijena. To je posebno do-
bilo na teZini zbog objavljivanja odluka sudova na internet stranicama. Na
taj na¢in odluke sudova su postale dostupne Sirokoj javnosti koja je, zbog
neupucenosti u zakonom propisana ograni¢enja drugostepenog suda pri
ispitivanju prvostepene presude povodom Zalbe, mogla stec¢i pogresan uti-
sak o proizvoljnom postupanju sudova i nejednakom tretmanu gradana
pred sudovima.

Zabrinutost je izazivala 1 nemogucnost, u takvim sluc¢ajevima, da se pu-
tem drugostepene odluke ukaze prvostepenom sudu na ozbiljne procedu-
ralne ili materijalnopravne greske ucinjene u prvostepenoj presudi ili pos-
tupku koji joj je prethodio (a na koje nije bilo ukazano zalbama) i tako
edukativno djeluje na prvostepeni sud.

Manjkavost prethodnog zakonskog uredenja granica ispitivanja prvoste-
pene presude po zalbi narocito je bila vidljiva kada bi neki zakonski os-
nov za osporavanje prvostepene presude zalbom nastupio nakon isteka
zakonskog roka za zalbu. Zbog toga, subjekat zalbe u Ciju bi korist taj os-
nov za zalbu bio, nije ni imao moguénosti da ga istakne u zalbi jer u vri-
jeme pisanja zalbe nije ni postojao (na primjer, zastarjelost krivicnog go-
njenja je nastupila nakon isteka roka za Zalbu). U takvim situacijama nije

6 Tako je ¢lanom 321. (Granice ispitivanja presude) ZKP FBiH bilo propisano da dru-
gostepeni sud ispituje presudu u onom dijelu u kojem se ona pobija zalbom, ipak je u
zakonu bilo zadrzano rjeSenje u vezi vrste odluka koje u drugostepenom postupku donosi
sud, pa je tako drugostepeni sud svojom presudom ne samo odbijao zalbe kao neosno-
vane nego i potvrdivao prvostepenu presudu bez obzira Sto je prilikom ispitivanja
prvostepene presude povodom zalbe mogao zapaziti vrlo ozbiljne bitne povrede odreda-
ba krivicnog postupka ili povrede krivicnog zakona na koje zalbom nije ukazano.

se moglo tvrditi da je nepobijanje prvostepene presude Zalbom po tom
osnovu rezultat odluke stranke, a sud nije bio zakonom ovlaséen da po
sluzbenoj duznosti otkloni takvu povredu zakona.

Takode, nisu bili rijetki slucajevi kada je bilo ocito da je usljed neznanja
stranke, prije svega, optuzenog, a ne njegovom voljom, u zalbi propusten
neki oc¢igledan osnov za Zalbu.

Ukratko, usljed navedenog zakonskog rjeSenja o granicama ispitivanja
prvostepene presude, bez sankcije su ostajale teske povrede zakona iako
bi javni interes nalagao da se na njih ukaze i one otklone.

Takvo uredenje granica ispitivanja prvostepene presude povodom Zalbe
dovelo je bilo u pitanje ostvarenje zahtjeva iz ¢lana 2. (Princip zakonitos-
ti) stav 1. ZKP FBiH. Tom zakonskom odredbom propisano je da pravila
utvrdena u tom zakonu trebaju osigurati da niko nevin ne bude osuden, a
da se ucinitelju izrekne krivicnopravna sankcija pod uvjetima koje pred-
vida Krivi¢ni zakon Federacije Bosne 1 Hercegovine (u daljem tekstu: KZ
FBiH), zakoni kantona i zakoni Bosne i Hercegovine u kojima su propi-
sana krivicna djela i na osnovu zakonom propisanog postupka. Odredba,
dakle, ne ostavlja moguénost da se ucinitelju krivicnog djela, pod uvjeti-
ma propisanim u ZKP FBiH, izrekne krivicnopravna sankcija ukoliko za
njeno izricanje nisu ispunjeni uvjeti predvideni u krivicnom zakonu. Sto-
ga, u slucaju kada bi, zbog izostanka zalbe izjavljene po tom osnovu, tre-
balo potvrditi presudu kojom se optuZzenom izri¢e krivicnopravna sankcija
iako za njeno izricanje nisu bili ispunjeni uvjeti propisani krivicnim zako-
nom, drugostepeni sud se suoCavao sa sopstvenom povredom prava optu-
zenog na pravican postupak jer je osnovni, imanentni zahtjev tog prava -
zahtjev za postupanjem u skladu sa zakonom.

Izmjenom odredbe ¢lana 321. ZKP FBiH kojom se drugostepeni sud oba-
vezuje da, prilikom ispitivanja prvostepene presude povodom zalbe, po
sluzbenoj duznosti ispita i da li je na Stetu optuzenog povrijeden krivi¢ni
zakon odnosno da li je u€injena neka od povreda krivicnog zakona propi-
sana u ¢lanu 313. ZKP FBiH, otklonjeni su opisani nedostaci dosadaSnjeg
zakonskog rjeSenja po kojem je drugostepeni sud ispitivao prvostepenu
presudu povodom Zalbe samo u onom dijelu u kojem se ona pobija zal-
bom. Medutim, drugostepeni sud ni dalje nece biti ovlas¢en da prilikom

ispitivanja prvostepene presude povodom Zalbe ispita, po sluzbenoj duz-
nosti, 1 da li su uc¢injene neke bitne povrede odredaba krivicnog postupka.
lako takvo zakonsko rjesenje, u svojoj krajnjoj konsekvenci, ne dovodi u
pitanje ostvarenje ciljeva iz ¢lana 2. ZKP FBiH, ono, ipak, omogucava
sticanje pravomoc¢nosti presudama kojima su ucinjene neke ozbiljne po-
vrede odredaba krivicnog postupka i ¢ije bi otklanjanje nalagao javni inte-
res. Stoga se ne moZe iskljuciti da ¢e se pri nekoj narednoj izmjeni ZKP
FBIiH postaviti i pitanje neophodnosti propisivanja ispitivanja po sluzbe-
noj duznosti, povodom zalbe, 1 nekih bitnih povreda odredaba krivicnog
postupka.

I1.2. Izmjene koje se odnose na odluke drugostepenog suda po Zalbi.
Izvr$enim izmjenama ¢lana 325. (Odluke po Zalbi) ZKP FBiH propisano
je pet mogucih odluka drugostepenog suda po Zalbi. Drugostepeni sud, u
sjednici vije¢a, moze odbaciti zalbu kao neblagovremenu ili kao nedopus-
tenu ili odbiti zalbu kao neosnovanu 1 potvrditi prvostepenu presudu ili
uvaziti zalbu 1 preinaciti prvostepenu presudu ili uvaziti zalbu, ukinuti
prvostepenu presudu i predmet vratiti prvostepenom sudu na ponovno su-
denje ili uvaziti zalbu, ukinuti prvostepenu presudu i odrediti odrzavanje
pretresa pred drugostepenim sudom (¢lan 325. stav 1.).”

Medutim, ako je u istom krivicnom predmetu presuda ve¢ jednom bila
ukinuta, mora se odrzati pretres pred drugostepenim sudom (¢lan 325.
stav 2.). U tom slucaju iskljucena je, dakle, moguénost vracanja predmeta
prvostepenom sudu na ponovno sudenje.

Odluke koje donosi drugostepeni sud, u svim onim slu¢ajevima kada se
upusti u razmatranje osnovanosti zalbe, sadrze ne samo odluku o osnova-
nosti zalbe nego i1 o sudbini prvostepene presude. Odlukom drugostepe-

7 ZKP FBiH, dakle, odrzavanje pretresa pred drugostepenim sudom uvjetuje prethodnim
ukidanjem prvostepene presude uvazenjem Zalbe. To predstavlja jednu od razlika u za-
konskom uredenju zalbenog postupku u Federaciji Bosne i Hercegovine u odnosu na
Republiku Srpsku. Zakon o krivicnom postupku Republike Srpske (Sluzbeni glasnik
Republike Srpske broj 53/2012 od 11.06.2012. godine) (u daljem tekstu: ZKP RS)
predvida donosenje odluke kojom se odreduje odrzavanje pretresa pred drugostepenim
sudom na sjednici vijeca drugostepenog suda prije nego $to je odluceno o samoj zalbi
protiv prvostepene presude (Clan 324. stav 1.). Takvo rjeSenje je postojalo u za-
konodavstvu koje je bilo na snazi prije 2003. godine.

nog suda u tim slucajevima prvostepena presuda se ili potvrduje ili prei-
nacuje ili ukida. Kada se zalba uvazi i prvostepena presuda ukine, odlu-
kom drugostepenog suda se odlucuje i o daljem toku postupka tj. da li ¢e
se predmet vratiti prvostepenom sudu na ponovno sudenje ili ¢e se odredi-
ti odrZavanje pretresa pred drugostepenim sudom.

I1.2.1. Odluke kojima se Zalba uvaZava i prvostepena presuda ukida.
[zvrSenim izmjenama u krivicno procesno zakonodavstvo Federacije Bo-
sne 1 Hrecgovine vracena je mogucnost drugostepenom sudu da, nakon
uvazenja Zalbe i ukidanja prvostepene presude, predmet vrati prvostepe-
nom sudu na ponovno sudenje. Razlozi za takvu izmjenu zakona i1 za na-
pustanje ranijeg zakonskog rjeSenja nalaze se u iskustvima desetogodisSnje
primjene ranijeg procesnog rjeSenja prema kojem je takva moguénost bila
iskljucena.

To iskustvo je pokazalo dvije glavne negativne strane toga rjeSenja. Jedna
se ogledala u tome da je nemoguénost vracanja predmeta prvostepenom
sudu na ponovno sudenje komplikovalo dalji tok krivicnog postupka u
prakti¢nom ili tehnickom smislu. Novo sudenje, naime, nije se odvijalo u
stvarno 1 mjesno nadleznom sudu s obzirom na vrstu krivicnog djela 1
mjesto njegovog izvrSenja nego u drugostepenom sudu koji je, u pravilu,
prostorno udaljeniji od izvorno stvarno i mjesno nadleznog suda. To se
naro¢ito odnosi na sudenja koja su se odvijala pred Vrhovnim sudom Fe-
deracije Bosne i Hercegovine. To je dovodilo do znatnog povecanja tros-
kova krivicnog postupka (narocito u tzv. pritvorskim predmetima kada su
se uobicajenim troskovima krivicnog postupka dodavali i troSkovi do-
vodenja optuzenih) ali i do znatno veceg utroska vremena pojedinih uces-
nika krivicnog postupka. Takve (materijalne i vremenske) implikacije
nemogucénosti vracanja predmeta prvostepenom sudu na ponovno sudenje
imale su 1 jednu znacajnu pravnu posljedicu — otezan pristup sudu optuze-
nih osoba. Udaljenost drugostepenog suda pred kojim se odvijalo novo
sudenje efektivno je otezavala optuZzenom pristup sudu zbog znacajnog
povecanja troSkova krivi€énog postupka (troskova samog optuzenog, nje-
govog branitelja, svjedoka i vjestaka) ali i poveéanog utroska vremena
radi samog dolaska na sud.

Druga ispoljena negativna strana prijasnjeg zakonskog rjesenja odnosila
se na sam kvalitet sudenja i pismene izrade presuda od strane prvostepe-

nog suda. Iako se ne moze reci da je takvo ponasenje predstavljalo opstu
pojavu, ipak je u nezanemarljivom broju sluc¢ajeva bio primjetan nesto
lezerniji odnos prvostepenih sudova prema konac¢noj sudbini samog pre-
dmeta.® On se &esto mogao objasniti isklju¢ivo ¢injenicom da se predmet,
nakon §to jednom bude u njemu donesena prvostepena presuda, vise nije
mogao vratiti tom sudu na ponovno sudenje. Stoga se ocekuje da ¢e mo-
gucnost vracanja predmeta prvostepenom sudu na ponovno sudenje, na-
kon $to je drugostepeni sud uvazenjem zalbe ukinuo prvostepenu presudu,
doprinijeti kvaliteti sudenja pred prvostepenim sudovima.

Pri donoSenju odluke da se pristupi ovakvoj izmjeni zakonske odredbe o
odlukama drugostepenog suda po zalbi vodilo se racuna 1 o tome da li bi
ovo novo zakonsko rjeSenje moglo dovesti do produzenja trajanja krivi-
¢nog postupka i tako ugroziti pravo optuzene osobe na sudenje u razum-
nom roku. Iskustva u pogledu trajanja sudenja koja su se odvijala pred
drugostepenim sudovima nakon ukidanja prvostepene presude, uvjetova-
na, prije svega, ¢injenicom da je drugostepeni sud, u pravilu, nadlezan za
viSe prvostepenih sudova odnosno, kao Vrhovni sud Federacije Bosne 1
Hercegovine, za sve prvostepene sudove sa podrucja Federacije i da su
oni (drugostepeni sudovi) uglavnom sa nedovoljnim brojem sudija i ne-
odgovarajuc¢ih prostornih kapaciteta, pruzaju osnov za zakljucak da ovak-
vo zakonsko rjeSenje nece rezultirati generalnim produzenjem trajanja
krivi¢nih postupaka.

8 To se, na primjer, moZe reéi za slu€ajeve u kojima je prvostepeni sud, i pored prigovora
stranaka koji su se odnosili na zakonitost nekog dokaza, izveo na glavhom pretresu takav
dokaz i na njemu zasnovao presudu a u svojoj je presudi propustio navesti razloge zbog
kojih je nasao da su ti prigovori neosnavani (rjeSenje Vrhovnog suda Federacije Bosne i
Hercegovine broj 58 0 K 020830 10 K7z od 27.10.2010. godine) ili u kojima je
prvostepeni sud prijedloge stranaka za izvodenje odredenih dokaza, obrazlozene
konkretnim razlozima zbog kojih stranke smatraju da je izvodenje tih dokaza neo-
phodno, odbio uopstenim konstatacijama koje ne predstavljaju odgovor na konkretne
razloge stranaka o neophodnosti provodenja tih dokaza (presuda Vrhovnog suda Feder-
acije Bosne i Hercegovine broj 01 0 K 004803 12 Kz 2 od 13.06.2012. godine). To se,
takode, moze re¢i za slucajeve kada pismeno izradena presuda sadrzi nedostatke zbog
kojih se mora ukinuti a koji su mogli biti izbjegnuti ili otklonjeni pri ve¢oj paznji suda
pri izradi presude, kao, na primjer kada se izrekom prvostepene presude optuzeni
oglasava krivim za pokusaj krivi¢nog djela ubistva u¢injenog s eventualnim umislajejem
a u obrazloZenju presude se navodi da je optuzeni olako drzao da pistolj neée opaliti i da
je nehotice povukao obara¢ (rjeSenje Vrhovnog suda Federacije Bosne i Hercegovine
broj 09 0 K 013156 12 Kz 6 od 12.09.2012. godine).

162



Ljiljana FILIPOVIC
NOVINE U ZAKONSKOM UREBENJU ZALBENOG POSTUPKA (153-173)

Osim toga, izvrSenim izmjenama zakonskih odredaba koje se odnose na
ukidanje prvostepene presude uvazenjem Zzalbe, u ¢lanu 330. (Ukidanje
prvostepene presude) stav 1. ZKP FBiH, propisano je kada ¢e drugoste-
peni sud, prilikom uvazenja zalbe i ukidanja prvostepene presude po prvi
put, odluciti da predmet ne vrati prvostepenom sudu na ponovno sudenje
nego odrediti odrZzavanje pretresa pred drugostepenim sudom. Drugoste-
peni sud ¢e tako postupiti kada postoje opravdani razlozi da se predmet ne
vrati prvostepenom sudu na ponovno sudenje. Takav opravdan razlog
moze biti i dotadasnje trajanje kriviénog postupka. Na postojanje takvog
opravdanog razloga moze ukazivati i broj ili priroda procesnih radnji koje
se moraju izvesti na novom sudenju kao 1 broj i priroda spornih pitanja
koja na njemu trebaju biti raspravljena.

Da li postoji opravdan razlog da se predmet ne vrati prvostepenom sudu
na ponovno sudenje nego da se odredi pretres pred drugostepenim sudom,
fakticko je pitanje. I pored toga, zakon obavezuje drugostepeni sud da
sam odrzi pretres nakon ukidanja prvostepene presude kada postoji o-
pravdan razlog da se predmet ne vrati prvostepenom sudu na ponovno
sudenje. Takva zakonska odredba zahtijeva posebnu odgovornost od dru-
gostepenih sudova jer je fakticki njome utvrdena obaveza drugostepenog
suda da odrzi pretres u svim onim slucajevima kada je to neophodno za
efikasno, pravilno i zakonito presudenje. Stoga se moze reci da ¢e uspjeh
reforme zalbenog postupka zavisiti u istoj mjeri od spremnosti 1 prvoste-
penog i drugostepenog suda da preuzmu svoje odgovornosti za efikasno i
kvalitetno obavljanje sudijske funkcije.

U skladu sa predstavljenim izmjenama, doslo je do izmjene i u ¢lanu 331.
(Obrazlozenje odluke kojom se ukida prvostepena presuda) ZKP FBIH,
kojom je propisan nuzan sadrzaj drugostepene odluke kojom se ukida pr-
vostepena presuda. U obrazlozenju takve odluke, drugostepeni sud ¢e oci-
jeniti zalbene navode (Clana 331. stav 1. ZKP FBiH). Kada se prvostepe-
na presuda ukida zbog bitnih povreda odredaba krivi¢nog postupka, dru-
gostepeni sud je duzan u obrazlozenju svoje odluke navesti koje su od-
redbe povrijedene i u cemu se one sastoje (Clan 331. stav 2. ZKP FBiH).
Kada se prvostepena presuda ukida zbog pogresno i nepotpuno utvrdenog
¢injeni¢nog stanja, drugostepeni sud je duzan u svojoj odluci navesti u
¢emu se sastoje nedostaci u utvrdivanju ¢injeni¢nog stanja odnosno zasto

su novi dokazi i ¢injenice vazni i od utjecaja za donosenje pravilne odluke
(¢lan 331. stav 3. ZKP FBiH).

IzvrSene izmjene odredaba koje se odnose na sadrzinu obrazlozenja odlu-
ke kojom se ukida prvostepena presuda, znacajne su iz dva razloga. One,
s jedne strane, znaCe osiguranje prava na obrazloZenu sudsku odluku i u
drugostepenom postupku. S druge strane, te odredbe trebaju osigurati
kvalitetnije novo sudenje. One, naime, zahtijevaju takvo obrazloZenje
drugostepene odluke koje ¢e prvostepenom sudu biti oslonac u novom
postupku. Svojom sadrZzinom, uz puno postivanje nezavisnosti i samostal-
nosti prvostepenog suda jer ne moze sadrZavati konkretne upute kako ri-
jesiti odredeni krivicnopravni predmet, takvo obrazloZenje odluke drugos-
tepenog suda bi trebalo osigurati da se na novom sudenju rasprave sva
sporna pitanja i otklone ucinjene povrede zakona i na taj nacin omoguci
donoSenje pravilne i zakonite odluke.

S ponovnim uvodenjem u nase krivicno procesno pravo moguénosti vra-
¢anja predmeta na ponovno sudenje prvostepenom sudu, u ¢lanu 330. (U-
kidanje prvostepene presude) stav 3. ZKP FBiH vracena je, i ranije, prije
reforme iz 2003. godine, postoje¢a mogucénost da drugostepeni sud naredi
da se novi glavni pretres odrzi pred drugim sudijom odnosno pred potpu-
no izmijenjenim vijeCem. To je, mozda, jedina problemati¢na odredba u
novom zakonskom uredenju zalbenog postupka. Ona, naime, u svojoj sus-
tini predstavlja zakonsko ovlas¢enje drugostepenom sudu da iz novog su-
denja pred prvostepenim sudom isklju¢i odredenog sudiju ili sudije. Pos-
tojanje takvog ovlas¢enja drugostepenog suda zahtijevalo bi, ipak, i neke
dodatne garancije u zakonu koje bi bile brana od proizvoljnog koris¢enja
takvog ovlas¢enja od strane drugostepenog suda. Tu se, prije svega, misli
na zakonsko odredenje situacija u kojima je drugostepeni sud ovlaséen
tako postupiti i propisivanje duznosti drugostepenog suda da, u slucaju
posezanja za takvim ovlaséenjem, takvu svoju odluku obrazlozi.

Takode, u skladu sa izvrSenim izmjenama u sistemu odluka drugostepe-
nog suda po zalbi, u slucaju kada je uvazenjem zalbe ukinuta prvostepena
presuda, a drugostepeni sud ustanovi da je za sudenje u prvom stepenu
stvarno nadleZan, propisano je da ¢e drugostepeni sud predmet uputiti vi-

jecu istog suda i o tome obavijestiti prvostepeni sud (¢lan 330. stav 4.
ZKP FBiH).

11.2.2. Odluka kojom se Zalba uvaZava i prvostepena presuda preina-
¢ava. Osim navedenih, izmjene ZKP FBiH u pogledu odluka drugostepe-
nog suda po zalbi sastoje se i u propisivanju, u ¢lanu 329. (Preinacenje
prvostepene presude) stav 1., moguénosti preinac¢enja prvostepene presu-
de od strane drugostepenog suda ne samo u sluajevima uvazenja Zalbe
nego 1 po sluzbenoj duznosti. To je bila nuzna konsekvenca izmjene za-
konske odredbe o granicama ispitivanja prvostepene presude odnosno
predvidanja u ¢lanu 321. ZKP FBiH duZnosti drugostepenog suda da pri-
likom ispitivanja prvostepene presude povodom Zalbe uvijek, po sluzbe-
noj duznosti, ispita i da li je na Stetu optuzenog povrijeden krivi¢ni zakon.

Takode, izvrSenim izmjenama ¢lana 325. stav 1. ZKP FBiH otklonjen je
propust ucinjen pri donosenju zakona 1 propisana je mogucénost preinace-
nja prvostepene presude 1 rjeSenjem u slucajevima kada drugostepeni sud
nade da je potrebno izre¢i sudsku opomenu.

11.3. Izmjene koje se odnose na postupak nakon ukidanja prvostepene
presude. Kakav ¢e biti postupak nakon ukidanja prvostepene presude za-
visi od toga da li je drugostepeni sud pri ukidanju prvostepene presude
uvazenjem zalbe odlucio da predmet vrati prvostepenom sudu na ponovno
sudenje ili je odredio odrzavanje pretresa pred drugostepenim sudom.
Medutim, u oba sluc¢aja, zakonske odredbe koje propisuju postupak nakon
ukidanja prvostepene presude predvidaju, uz ranije postojece, nove izuze-
tke od neposrednog provodenja dokaza.

11.3.1. Postupak nakon ukidanja prvostepene presude i vra¢anja pre-
dmeta prvostepenom sudu na ponovno sudenje. Taj postupak reguliran
je novim ¢lanom 331a. (Dostavljanje drugostepene odluke i postupanje
prvostepenog suda) ZKP FBiH.

Nakon donoSenja rjeSenja kojim se Zalba uvazava, prvostepena presuda
ukida i predmet vraca prvostepenom sudu na ponovno sudenje, drugoste-
peni sud ¢e vratiti sve spise sudu prvog stepena sa dovoljnim brojem o-
vjerenih prijepisa svoje odluke radi predaje strankama, branitelju i drugim
zainteresiranim osobama (¢lan 331a. stav 1. ZKP FBiH). Prvostepeni sud
kojem je predmet upucen na sudenje, uzet ¢e za osnovu raniju optuznicu.
Ako je prvostepena presuda djelimi¢no ukinuta, prvostepeni sud ¢e za os-
novu uzeti samo onaj dio optuzbe koji se odnosi na ukinuti dio presude

(¢lan 331a. stav 2. ZKP FBiH). Na novom glavnom pretresu, stranke i
branitelj mogu isticati nove Cinjenice i iznositi nove dokaze (¢lan 331a.
stav 3. ZKP FBiH), a pri izricanju nove presude prvostepeni sud je vezan
zabranom reformatio in peius propisanom u ¢lanu 322. ZKP FBiH (¢lan
331a. stav 6. ZKP FBiH). Nadalje, prvostepeni sud je duZan da izvede sve
procesne radnje i raspravi sva sporna pitanja na koja je ukazao drugoste-
peni sud u svojoj odluci (¢lan 331a. stav 4. (prva recenica) ZKP FBiH).

| dok su ove odredbe uglavnom prenesene iz ranijeg procesnog zakono-
davstva kojim je bilo propisano da drugostepeni sud, nakon ukidanja pr-
vostepene presude, predmet vraca prvostepenom sudu na ponovno sude-
nje, ostali dio odredbe ¢lana 331a. stav 4. 1 odredba stava 5. tog Clana
pruzaju mogucénost drugacijeg odvijanja novog sudenja pred prvostepe-
nim sudom.

Tako odredba ¢lana 331a. stav 4. (druga recenica) ZKP FBiH predvida
mogucénost prihvatanja, bez neposrednog izvodenja na novom glavnom
pretresu, dokaza koji su ve¢ bili izvedeni na ranijem glavnom pretresu u
istom predmetu. Uvjet za ovakvo prihvatanje, na novom sudenju, iskaza
svjedoka 1 vjeStaka bez njithovog neposrednog ispitivanja na novom glav-
nom pretresu je da je suprotnoj stranci ili branitelju, na prethodnom glav-
nom pretresu (ili pri sudskom osiguranju dokaza), bilo omoguceno njiho-
vo unakrsno ispitivanje, bez obzira da li su oni tu mogucénost iskoristili, ili
da se radi o dokazima Cije je izvodenje nalozio sudija ili vije¢e. Odstupa-
nje od neposrednog izvodenja dokaza na novom sudenju moguce je i u
svim onim slucajevima u kojima zakon izricito predvida to odstupanje pa
1 onda kada suprotnoj stranci i branitelju nije bilo omoguceno unakrsno
ispitivanje svjedoka ili vjestaka. To ¢e biti moguce, na primjer, u slucaje-
vima koje ima u vidu odredba ¢lana 288. (Izuzeci od neposrednog izvode-
nja dokaza) stav 2. ZKP FBiH.

Ovo zakonsko rjeSenje ima za cilj pojednostavljenje 1 racionalizaciju po-
novnog sudenja na prvostepenom sudu. Pri odluc¢ivanju za takvo zakon-
sko rjesSenje poslo se od toga da je strankama bila data mogucnost, u slu-
cajevima kada je neposredno ispitivanja svjedoka bilo moguce, da svje-
doke 1 vjeStake unakrsno ispitaju ¢ime je, kada je rije¢ o optuZzenom, bilo
osigurano njegovo pravo iz ¢lana 6. stav 3. tacka d) Evropske konvencije
o zastiti ljudskih prava i osnovnih sloboda. Osim toga, kada je takva mo-

gucnost postojala na pretresu pred drugostepenim sudom po do sada va-
ze¢im zakonskim odredbama, onda ona ima jo§ vise smisla na novom su-
denju pred prvostepenim sudom pred kojim su ti svjedoci i1 vjestaci nepo-
sredno bili ispitani tokom prethodnog sudenja.

Za takav nacin izvodenja dokaza sudu nije potreban ni prijedlog ni sagla-
snost stranaka i branitelja. Medutim, on predstavlja moguénost ali ne i
obavezu za prvostepeni sud pri ponovnom izvodenju ranije izvedenih do-
kaza. Prvostepeni sud moZze, po sopstvenoj inicijativi ili na prijedlog stra-
naka 1 branitelja, odluciti da ponovno neposredno izvede ranije izvedene
dokaza uvijek kada smatra da ¢e takvo izvodenje dokaza doprinijeti sves-
tranom pretresanju konkretne krivicnopravne stvari. Moze se pretpostaviti
da ¢e prvostepeni sud tome pribjegavati ¢esc¢e u slucajevima kada je doslo
do izmjene sudije ili vije¢a pred kojim se odvija novo sudenje u odnosu
na prvobitno sudenje. Takode, prvostepeni sud ¢e to biti duzan uciniti uvi-
jek kada mu drugostepeni sud u svojoj odluci nalozi ponovno neposredno
izvodenje nekog dokaza (¢lan 331a. stav 4. ZKP FBiH).

11.3.2. Postupak nakon ukidanja prvostepene presude i odredivanja
odrzavanja pretresa pred drugostepenim sudom. Odredbe ¢lana 332.
(Pretres pred drugostepenim sudom) nisu pretrpjele zna¢ajne promjene.’
Na pretres pred drugostepenim sudom shodno se primjenjuju odredbe ko-
je se odnose na glavni pretres u prvostepenom postupku. Ako drugostepe-
ni sud ustanovi da je potrebno ponovo izvesti ve¢ izvedene dokaze u pr-
vostepenom postupku, iskazi ispitanih svjedoka 1 vjestaka i pisani nalaz 1
misljenje bi¢e prihvaceni kao dokazi 1 mogu biti procitani ili reproducira-
ni ukoliko su ti svjedoci i vjeStaci prilikom svjedocenja bili unakrsno ispi-
tani od suprotne stranke ili branitelja ili nisu bili unakrsno ispitani od su-

® Za razliku od toga, ZKP RS je pretres pred drugostepenim sudom uredio na nacin kako
je on bio ureden prije stupanja na snagu zakonodavstva iz 2003. godine. Dva su glavna
razloga zaSto u ZKP FBiH nije doslo do vradanja na ranija zakonska rjesenja. Jedan je
konceptualne prirode jer ranije zakonsko rjeSenje koje propisuje da pretres pred dru-
gostepenim sudom pocinje izvjestajem sudije izvjestioca koji izlaze stanje stvari,
sa svojim izrazito inkvizitorskim karakterom, vise odgovara ranijem konceptu krivi¢nog
postupka u kojem su inkvizitorski elementi bili jafe izraZeni nego u sada$njem za-
konskom uredenju krivi¢nog postupka. Drugi je prakticnog karaktera. U dosadasnjoj
desetogodiSnjoj praksi iskristalizirali su se tok, struktura i sadrzina pretresa pred dru-
gostepenim sudom tako da nije bilo potrebe da se oni bitno mijenjaju i tom novom iz-
mjenom opterecuje praksa.

protne stranke ili branitelja iako im je to bilo omoguéeno kao i u slucaju
kad je to zakonom drugacije odredeno, te, ukoliko se radi o dokazima iz
Clana 276. stav 2. tacka e) ZKP FBiH. Znaci, dokazi izvedeni u prvoste-
penom postupku ne moraju se neposredno izvesti na pretresu pred drugos-
tepenim sudom nego se mogu procitati ili reproducirati pod istim uvjeti-
ma pod kojima je to moguce i na ponovnom glavnom pretresu pred prvos-
tepenim sudom kada je predmet, nakon ukidanja prvostepene presude,
vracen prvostepenom sudu na ponovno sudenje. Jedini izuzetak su dokazi
koji se sastoje u iskazima osoba koje ina¢e mogu odbiti svjedocenje.

Jedina znaCajna zakonska izmjena odredaba koje se odnose na pretres
pred drugostepenim sudom sastoji se u izriCitom propisivanju da je dru-
gostepeni sud pri izricanju nove presude, nakon odrzanog pretresa, vezan
zabranom reformatio in peius propisanom u ¢lanu 322. ZKP FBiH (¢lan
332. stav 4. ZKP FBiH).

Iako je u pocetku primjene zakonske odredbe koja se odnosi na pretres
pred drugostepenim sudom bila evidentna nedovoljna zakonska normira-
nost te procesne ustanove, posljednje zakonske izmjene, iako uglavnom
posvecene drugostepenom postupku, nisu u tom pravcu donijele niSta no-
vo. Pretres pred drugostepenim sudom ostao je reguliran samo u osnov-
nim crtama. Desetogodisnja praksa primjene ovog instituta pokazala je da
se prakti¢ne situacije u kojima se sud 1 stranke mogu naci tokom pretresa
pred drugostepenim sudom, koje nisu izriCito regulirane zakonom, mogu
razrijeSiti shodnom primjenom odredaba koje se odnose na glavni pretres
u prvostepenom postupka, a, u krajnjem, osloncem na neka osnovna nace-
la kriviénog postupka.

I1.4. Izmjene koje se odnose na Zalbu na drugostepenu presudu. Od-
redbe ¢lana 333. ZKP FBiH, koji je prvobitno nosio naziv Uvjeti za pod-
nosenje Zalbe i postupak po Zalbi, pretrpjele su znaCajne izmjene jo$
2009. godine,® koje su obuhvatile i sam naziv ¢lana tako da se on od tada
zove — Opca odredba.

10 Zakonom o izmjenama i dopuna Zakona o krivi¢nom postupku Federacije Bosne i
Hercegovine (Sluzbene novine FBiH, broj 9/2009) izvrSene su izmjene odredaba koje su
se odnosile na moguénost podnoSenja zalbe protiv presude drugostepenog suda tako da
je propisano da se zalba protiv drugostepene presude, osim u slucaju kada je dru-
gostepeni sud preinacio prvostepenu presudu kojom je optuzeni osloboden od optuzbe i

Izmjenama iz januara 2013. godine promijenjena je odredba stava 2. tog
¢lana kojom je propisano ko odlucuje o zalbi protiv drugostepene presude
i nacin odlucivanja. Tako je sada zakonom izri¢ito propisano da o zalbi
protiv drugostepene presude odlu¢uje Vrhovni sud Federacije u vijecu
sastavljenom od trojice sudija i da se pred tim vije¢em ne moze odrzati
pretres.

Na taj nacin otklonjene su odredene nedoumice koje su postojale u praksi.
Jedna se odnosile na to ko odlucuje o zalbi protiv drugostepene presude, a
bila je izazvana ranijom zakonskom formulacijom da o toj Zalbi odlucuje
trecestepeno vijece sastavljeno od trojice sudija (bez naznake kojeg suda).
Iz tog razloga postojala su tumacenja prema kojima se to tre¢estepeno vi-
jece moglo formirati u svakom drugostepenom sudu a ne samo u najviSem
zalbenom sudu — u VVrhovnom sudu Federacije Bosne i Hercegovine. Sada
je to rijeSeno izri¢itim odredenjem da o zalbi protiv drugostepene presude
odluc¢uje Vrhovni sud Federacije Bosne i Hercegovine.

Druga nedoumica se ticala toga da li se, u sluc¢aju ukidanja drugostepene
presude, pred trecestepenim vijeCem moze odrzati pretres. Praksa je u po-
cetku bila stanoviSta da se pretres ima odrzati i u tre¢em stepenu u slucaju
ukidanja drugostepene presude. Osnov za to je bila ranija odredba ¢lana
333. stav 2. ZKP FBiH, kojom je bilo propisano da o zalbi protiv drugos-
tepene presude rjeSava Vrhovni sud Federacije Bosne i Hercegovine u
sjednici vijeca u skladu sa odredbama koje vaze za postupak pred drugos-
tepenim sudom. Iako je u toj odredbi izri¢ito bila pomenuta samo sjednica
vijeca ali ne 1 pretres u tre¢estepenom postupka, ona se, ipak, generalno
pozivala na odredbe koje vaze za postupak pred drugostepenim sudom.
Te odredbe, kao $to je poznato, do ovih posljednjih izmjena, predvidale
su pak da se nakon ukidanja prvostepene presude obavezno drzi pretres
pred drugostepenim sudom. Primjenom tih odredaba i na trecestepeni
postupak, doslo se do zakljuc¢ka da se i u slucaju ukidanja drugostepene
presude ima pred trecestepenim sudom odrzati pretres.

izrekao presudu kojom se optuzeni oglasava krivim, moze podnijeti i kada je dru-
gostepeni sud, u vezi sa zalbom na oslobadajucu presudu, na pretresu donio presudu ko-
jom se optuzeni proglasava krivim.

Medutim, ¢lan 333. ZKP FBiH je promijenjen izmjenama zakona iz 2009.
godine i tada je, njegovim stavom 2., bilo propisano da o zalbi protiv dru-
gostepene presude odlucuje treéestepeno vijece sastavljeno od trojice su-
dija. Dakle, izostalo je izri¢ito upuéivanje na primjenu u trecestepenom
postupku odredaba koje vaze za drugostepeni postupak. Stoga je stav Vr-
hovnog suda Federacije Bosne i Hercegovine bio da nema osnova za sho-
dnu primjenu odredbe o pretresu pred drugostepenim sudom i u treceste-
penom postupku.’ Medutim, bilo je i suprotnih stanoviita. IzvrSenim
izmjenama iz januara 2013. godine su te dileme razrijeSene jer odredba
¢lana 333. stav 2. ZKP FBiH sada izri€ito propisuje da se pred vijeCem
Vrhovnog suda Federacije Bosne 1 Hercegovine, koje odlucuje o Zalbi
protiv drugostepene presude, ne moze odrzati pretres.

IL.5. I1zmjene koje se odnose na moguénost podnoSenja Zalbe protiv
odluke o pritvoru donesene od strane drugostepenog suda. Izmjenama
ZKP FBiH iz januara 2013. koje se odnose na odluke o pritvoru drugoste-
penog suda nakon preinacenja ili ukidanja prvostepene presude, ustanov-
ljeno je pravo zalbe protiv tih odluka.

Tako je izmijenjenom odredbom c¢lana 329. (Preinacenje prvostepene
presude) stav 2. ZKP FBiH sada propisano da je, kada su se nakon prei-
nacenja prvostepene presude stekli uvjeti da se odredi odnosno ukine pri-
tvor na osnovu ¢lana 152. stav 1. 1 2. ZKP FBiH, protiv rjeSenja drugoste-

11 U rjesenju Vrhovnog suda Federacije Bosne i Hercegovine broj 03 0 K 004351 11 Kz
od 15.06.2011. godine taj je stav bio obrazloZen na slijede¢i nacin: ,,Ovim rjeSenjem,
dakle, nije odredeno odrzavanje novog pretresa pred ovim sudom (kako je to predloZeno
u zalbi branitelja) nego je predmet vracen Kantonalnom sudu u Tuzli na ponovno suden-
je s obzirom da je ovo rjesenje donijeto od strane treéestepenog suda u treéestepenom
postupku povodom zalbi na drugostepenu presudu (¢lan 333. stav 2. ZKP FBiH).
Navedenom odredbom propisano je da trecestepeno vijece odlucuje samo o zalbi na pre-
sudu drugostepenog suda a nije propisano da se, u slu¢aju uvazenja Zalbe i ukidanja dru-
gostepene presude, odreduje odrzavanje pretresa pred trecestepenim vije¢em. Odredba
¢lana 332. ZKP FBiH, kao $to i sam njezin naziv govori, odnosi se na pretres pred apela-
cionim (drugostepenim) vije¢em i proizasla je iz odredbe ¢lana 330. stav 1. ZKP FBiH
koja se odnosi na ukidanje prvostepene presude i odredivanje u tom slucaju pretresa pred
tim (apelacionim odnosno drugostepenim) vijeCem. Stoga se ta odredba ne moze primi-
jeniti na trecestepeni postupak pred treéestepenim vijeCem. Ovakvo stanoviste Vrhovnog
suda FBiH ve¢ je ranije zauzeto u rjeSenjima ovog suda broj 070-0-Kzz-09-000006 od
12.08.2009. godine, broj 42 0 K 000799 09 Kzz od 11.11.2010. godine i broj 58 0 K
0128439 10 KZz 3 od 31.03.2011. godine.*

penog suda kojim se taj pritvor odreduje ili ukida dopustena zalba trece-
stepenom vije¢u Vrhovnog suda Federacije, a koja ne zadrzava izvrSenje
rjeSenja. Istovjetno rjesenje propisano je i ¢lanom 330. (Ukidanje prvos-
tepene presude) ¢lan 5. ZKP FBiH u slu¢ajevima ukidanja prvostepene
presude kada je drugostepeni sud, ako se optuZeni nalazi u pritvoru, duzan
ispitati postoje li jo§ razlozi za pritvor i donijeti rjeSenje o produZenju ili
ukidanju pritvora.

Izmijenjenim odredbama ZKP FBiH pravo podnoSenja Zalbe protiv odlu-
ke o pritvoru donesene na osnovu ¢lana 329. stav 2. ili 330. stav 5. ZKP
FBiH nije ograni¢eno samo na jednu stranku tako da tu zalbu mogu pod-
nijeti obje stranke i branitelj.

Na ovaj nacin, u odnosu na odluke o pritvoru, donesene nakon preinace-
nja ili ukidanja prvostepene presude, primijenjen je, u pogledu prava na
zalbu, isti rezim kao 1 za druga rjeSenja o odredivanju, produzenju ili uki-
danju pritvora donijeta tokom trajanja postupka. Time je osigurano pravo
stranaka i branitelja da zatraze preispitivanje od strane treCestepenog Vi-
jeca Vrhovnog suda Federacije Bosne i Hercegovine tih odluka o pritvoru
donesenih od strane drugostepenog suda i pruzena dodatna sudska zastita
jednom od osnovnih ljudskih prava — prava na slobodu.

II1. Ocekivanja od izvrSenih zakonskih izmjena Zalbenog postupka.
Razlozi zbog kojih se pristupilo prikazanim izmjenama ZKP FBiH u pog-
ledu Zalbenog postupka ukazuju da se radilo o izmjenama motiviranim
vrlo znacajnim ciljevima.

Jedna grupa tih ciljeva odnosi se na neke osnovne postavke naseg krivi-
¢nog postupka. Prikazane izmjene ZKP FBiH izvrSene su kako bi se osi-
guralo da se ucinitelju krivicnog djela izrekne krivicna sankcija pod uvje-
tima koje predvida krivi¢ni zakon, kako bi se optuzenim osobama olakSao
pristup sudu i pojacala sudska zastita prava optuzene osobe na slobodu
propisivanjem prava na zalbu protiv rjeSenja o odredivanju, produzenju ili
ukidanju pritvora donijetog od strane drugostepenog suda nakon preinac-
enja ili ukidanja prvostepene presude. Ovi ciljevi su ispunjeni ve¢ samim
izvrS§enim izmjenama zakona.

Druga grupa ciljeva tice se efikasnijeg i kvalitetnijeg rada sudova i tuzi-
teljstava i, samim tim, efikasnijeg i kvalitetnijeg krivicnog postupka. Izvr-
Sene izmjene ZKP FBiH pruzile su pretpostavke za ostvarenje tih ciljeva
ali ¢e njihova realizacija zavisiti, prije svega, od samog rada sudova i tuzi-
teljstava u svakom konkretnom krivicnom predmetu.

Kada je rije¢ o sudovima, realizacija ovih ciljeva zavisi¢e u podjednako;j
mjeri od odgovornosti i prvostepenih i drugostepenih sudova.

Ocekuje se da ¢e izvrSene izmjene, prije svega, one koje se odnose na
mogucénost vracanja predmeta prvostepenom sudu na ponovno sudenje,
doprinijeti, kako je to ve¢ receno, ve¢oj paznji prvostepenih sudova to-
kom prvostepenog postupka i pismene izrade prvostepene presude, pa,
samim tim, vecoj kvaliteti prvostepenih krivicnih postupaka. Medutim,
ostvarenja ciljeva izvrSene reforme Zalbenog postupka zavisi¢e od rada
prvostepenih sudova 1 tokom novog sudenja do kojeg bude doslo nakon
ukidanja prvostepene presude i vracanja predmeta prvostepenom sudu na
ponovno sudenje. Zakonsko odredenje po kojem je drugostepeni sud du-
zan, nakon ukidanja prvostepene presude, odrediti odrzavanje pretresa
pred tim sudom ako je u tom predmetu presuda ve¢ jednom bila ukinuta,
uvedeno kao brana visestrukom ukidanju prvostepenih presuda i vra¢anju
predmeta prvostepenom sudu na ponovno sudenje, nosi mogucénost po-
novljenog nedovoljno pazljivog postupanja prvostepenog suda na novom
sudenju zbog nemogucnosti da se predmet ponovo vrati prvostepenom
sudu na ponovno sudenje i time do odlaganja, samo za neko kasnije vri-
jeme, nuznog odrzavanja pretresa pred drugostepenim sudom. Stoga e
uspjeh reforme zalbenog postupka, bar u ovom segmentu, zavisiti i od
savjesnosti prvostepenog suda pri izvodenju procesnih radnji i raspravlja-
nju spornih pitanja na koje je ukazao drugostepeni sud u svojoj odluci.

Upravo se u vezi s tim pokazuje i posebna odgovornost drugostepenih
sudova u primjeni novouvedenih zakonskih rjeSenja u pogledu Zalbenog
postupka. Ostvarenje ciljeva izvrSene reforme u mnogome ¢e zavisiti i od
kvaliteta odluka drugostepenog suda o ukidanju prvostepene presude i
vracanju predmeta prvostepenom sudu. Odluka drugostepenog suda mora
biti jasna i u pogledu razloga ukidanja prvostepene presude i u pogledu
toga koja sporna pitanja prvostepeni sud mora raspraviti i koje procesne
radnje je duZan provesti. Samo takva odluka drugostepenog suda moze

biti osnov za oc¢ekivanje da ¢e nakon novog sudenja pred prvostepenim
sudom biti donijeta pravilna i zakonita odluka. S druge strane, uspjeh iz-
vr$ene reforme zalbenog postupka zavisi¢e i od spremnosti drugostepenih
sudova da dosljedno primjenjuju zakonsku odredbu prema kojoj je drugo-
stepeni sud duzan, nakon ukidanja prvostepene presude, odrediti odrzava-
nje pretresa pred tim sudom uvijek kada za to postoje opravdani razlozi.
Samo takva primjena te odredbe od strane drugostepenih sudova osigu-
race efikasan 1 kvalitetan 1 prvostepeni 1 drugostepeni krivicni postupak.

